
 Julius tarik napas dan lantes toendoek, tiada brani menjaoet.

 „Begimana anakkoe?" menanja poela si iboe.

 „Saja ada satoe anak tjilaka, iboe," menjaoet Julius dengen swara pelahan. „Sekarang saja tiada berharga lagi diseboet anak. Ini hari saja
bikin sala besar, hingga toean Stein oesir pada saja. Itoe toean prenta saja bawa boekoe pada toean Von Linden. Di tanga djalan saja brenti di bawa satoe poehoen dan batja itoe boekoe. Liwat bebrapa djem datenglah kawan saja, Kari Hauser, jang adjak saja maen dadoe, tapi saja tiada maoe. Maski bagitoe ia kaloearken djoega dadoenja jang lantes dikotjok dan di lempar di tana. Djoestroe itoe waktoe toean Stein jang lagi tjari saja, telah datang di sana."

 „O, Allah!" menjeboet njonja Werner. „Apakah ajahkau nanti bilang atas perboeatan kau?"

 —„Tentoe ajah nanti poekoel, tapi sedikitpoen saja tiada nanti menjesel, sebab saja tiada bersala."

 —„Dan apakah kamoedian nanti djadi dengen kau? O, anakkoe, kau tiada nanti bisa dapet pakerdja'an lagi. Akoe kwatir ka nanti bladjar mentjoeri, kaloe kau tiada soeka bekerdia."

 „Och, djanganlah bitjara bagitoe," kata Julius dengen swara sedi dan lepas ia poenja kapala di poendak iboenja. „Saja tiada maoe djadi bangsat, hanja saja bikin kesohor nama saja sabole-boleh. Saja ingin pergi ka Hamburg atawa ka

